ADDENDUM: A 
Vraag 1:  Begriplees 1
Het jy gedink Jona, die bekende Bybelfiguur, was die enigste

man wat lewendig in ‘n walvis se maag vasgevang was?

Bron:  Afrikaans is Maklik








Vasgevang in ‘n walvis





Op 7 Februarie 1891 was twee mans aan boord van die skip The Star of the East.  Dit was ‘n Amerikaanse walvisboot.  Die twee mans het oor die rand van die boot geleun en probeer om ‘n walvis met harpoene dood te steek.  Toe val hulle in die water.  Die ander bemanningslede op die boot het dadelik gehelp.  Hulle kon die een man glad nie kry nie.  Hulle was seker dat hy by die walvis se bek ingeval het.  Uiteindelik het hulle die groot walvis vasgekeer en dood gemaak.  Hulle het die walvis se groot karkas aan boord van die skip getrek.  Toe begin hulle met die bloederige werk om die ongelukkige dier af te slag.  Die volgende oggend, sestien uur nadat hulle die walvis aan boord getrek het, het hulle sy groot maag oopgesny.  Binne-in die walvis se maag het James Bartley, die man wat die vorige dag oorboord geval het, gelê.  Hy was bewusteloos en sy hare en vel was spierwit verbleik deur die walvis se maagsappe.








